
Josephine Theuma, Mary Grace Scicluna u Clementa Bartolo, u permezz ta’
digriet moghti fit-23 ta’ Novembru, 2017, Doreen mart Reuben Abela

assumiet |-atti minflok il-mejta Clementa Bartolo
(‘l-appellati’)

vs.

Frances Bianco, Alistair Bianco, Clive Bianco u Chantelle Bianco
(‘l-appellanti’)

lI-Qorti,

Preliminari

1. Dan huwa appell maghmul mill-intimati Frances Bianco (K.l. 400557M),
Alistair Bianco (K.l. 526979M), Clive Bianco (K.l. 537981M) u Chantelle Bianco
(K.l. 142083M), [minn issa ‘'l quddiem ‘l-appellanti’], minn sentenza tal-Bord

dwar il-Kontroll tal-Kiri ta’ Raba’, [minn issa ‘| quddiem ‘il-Bord’], tal-5 ta’

Ottubru, 2020, [minn issa 'l quddiem ‘is-sentenza appellata’], li permezz taghha
[-Bord laga’ t-talba u awtorizza lir-rikorrenti Josephine Theuma, Mary Grace
Scicluna, u lil Doreen mart Reuben Abela li permezz ta’ digriet moghti fit-23 ta’
Novembru, 2017 assumiet I-atti minflok il-mejta Clementa Bartolo, ma jgeddux
il-kirja, kif ukoll awtorizzahom jiehdu lura |-pussess tar-raba’ taghhom wara |-

iskadenza li jmiss tal-15 t’Awwissu, 2021.

Fatti

2. Permezz tar-rikors ipprezentat minnhom quddiem il-Bord, ir-rikorrenti
spjegaw li huma jikru lill-intimati r-raba’” maghruf bhala ‘Ta” Wied Ghammieq’,
limiti ta’ Santu Rokku, Triq il-Fbit mill-Ajru, il-Kalkara, konsistenti f'tomna raba’
[minn issa il quddiem ‘ir-raba’], bil-kera ta’ €9.32 fis-sena, pagabbli kull 15
t’Awwissu. Ir-rikorrenti galu li I-intimati geghdin izommu dan ir-raba’ minghajr
ma ghandhom bzonnu, u fil-fatt dan jinsab abbandunat minnhom. Ir-rikorrenti
galu li l-intimati ilhom ma jikkultivaw dan ir-raba’ ghal aktar minn erba’ snin, u
hallew ir-raba’ fi stat ta’ telqa u abbandun, b’tali mod li dan sofra diversi hsarat

u fih wkoll hisara fil-hitan ta’ recinzjoni.

Mertu

3. Ir-rikorrenti spjegaw lill-Bord li huma istitwew il-proceduri odjerni sabiex
jircievu kumpens ghad-danni sofferti minnhom, kif ukoll sabiex ikunu jistghu

jirriprendu pussess ta’ dan ir-raba’.

4. L-intimati fir-risposta taghhom wiegbu li huma ghandhom kuntratt validu
ta’ kera fuq ir-raba’ mertu ta’ dawn il-pro¢eduri, u li huma geghdin izommu dan
ir-raba’ u jaghmlu uzu minnu ai termini tal-ligi. L-intimati ¢ahdu |li huma hallew
ir-raba’ fi stat ta’ abbandun, u qalu li sabu diffikultajiet u gew immolestati mir-
rikorrenti meta gew biex jezercitaw il-jeddijiet taghhom bhala inkwilini ta’ dan

ir-raba’.

5. Ir-rikorrenti Josephine Theuma fl-affidavit taghha qalet li hija wahda mill-
proprjetarji tar-raba’ mertu ta’ dawn il-proceduri, u r-rikorrenti lI-ohra huma
hutha, u flimkien huma sidien ta’ dan ir-raba’. Kompliet tghid |i hija dejjem
tiftakar li dan ir-raba’ thalla mitlug u abbandunat, u kien biss wara |li nfethu
dawn il-proceduri li l-intimati hadu hsieb jahartuh. Ix-xhud qgalet li r-rikorrenti
wirtu din l-art minghand iz-ziju taghhom, u tul is-snin din I-art kienet f’idejn
diversi persuni, sakemm spiccat f'idejn |-intimati. Ix-xhud qalet li I-intimati izda
gatt ma hadmu din I-art. Qalet li hija ta’ spiss tghaddi mill-vicinanzi ta’ din I-art,
u kull darba ratha mimlija hurrieq, gebel u tankijiet abbandunati. Ix-xhud galet
li l-intimati ghandhom raba’ iehor fl-istess inhawi, u barra minn hekk dawn
ghandhom raba’ mikri ghand terzi. Is-sostanza ta’ din ix-xhieda giet
ikkonfermata mir-rikorrenti Mary Grace Scicluna f'affidavit ipprezentat

minnha.

6. lI-Bord inkariga lill-Periti Marie Louise Caruana Galea u Anthony Mifsud
sabiex jaccedu fir-raba’ in kwistjoni u jaghmlu |-konstatazzjonijiet taghhom
dwar dak li josservaw hemmhekk. Mir-rapport tal-Membri Teknici jirrizulta i
minkejja li r-raba’ kien inharat xi gimghat qabel, fil-wic¢ tal-hamrija kien hemm

il-prezenza ta’ xewk niexef u pjanti tal-buzbiez u ghollieq niexef, li jindikaw i r-

raba’ fl-ahhar zmien seta’ thalla mitluq u zdingat. [I-Membri Teknici tal-Bord
osservaw ukoll li I-ftit dwieli li kien hemm mal-hitan kienu ilhom ma jinzabru
ghal madwar sentejn, u fl-ghalga hemm ukoll ftit bajtar tax-xewk, zewg tiniet u
sigra tal-lewz. Fl-ghalga m’hemmx bir, u zewg sliehi fil-hitan tas-sejjeh baqgghu
ma trangawx. lI-Membri Teknici qalu li |-ftit hitan tas-sejjieh li hemm fl-ghalga

mhumiex f'kundizzjoni tajba u aktarx li ma saret I-ebda manutenzjoni fughom.

7. Ir-rikorrenti Clementa Bartolo fl-affidavit taghha galet |i hija armla,
pensjonanta u hija wahda mis-sidien tal-ghalqa in kwistjoni. Qalet li madwar
sena u nofs qabel kien ikkuntattjaha n-nannu tal-intimati, u nfurmaha li f'kaz li
hi u hutha jaghtu elf Euro lill-intimati, dawn icedu |-pussess tal-ghalga lura lis-
sidien taghha. Qalet |i wara |i hija nfurmatu li riedet tara |-ghalga, hija ma
semghet xejn aktar f'dan ir-rigward. Kompliet tghid li I-ghalga in kwistjoni hija
abbandunata, u din thalliet zdingata, u hija mimlija xewk, gebel, tankijiet
imsaddin u sigar li ma jinzabrux. Qalet li hija attendiet ghall-a¢¢ess li sar mill-
Membri Teknici tal-Bord, u setghet tara b’ghajnejha I-istat ta’ abbandun li dan

ir-raba’ thalla fih.

8. L-intimat Alistair Bianco fix-xhieda tieghu quddiem il-Bord, qal li I-ghalqga
in kwistjoni kienet tinhadem minnu, minn missieru, minn huh u min-nannu
tieghu. Ix-xhud qal li I-access ghal din I-ghalga huwa minn zewg ghelieqi ohra, u
ghalhekk I-art tista’ tinhadem biss bl-idejn. Ix-xhud qal ukoll li f'din I-ghalqa
m’hemmx bir. Ix-xhud qgal li kien hemm Zzmien meta hu u membri tal-familja
tieghu sfaw mhedda mir-rikorrenti sabiex ma jmorrux fir-raba’. Ix-xhud gal li fis-
snin meta taghmel ix-xita, ir-raba’ in kwistjoni jinzera’ bi prodotti li ma jehtigux

hafna ilma.

Is-Sentenza Appellata

9.

Permezz tas-sentenza moghtija fil-5 ta’ Ottubru, 2020, il-Bord iddecieda

[-vertenza li kellu quddiemu billi laga’ t-talbiet tar-rikorrenti, u ddecieda li dawn

ghandhom dritt jiehdu lura |-pussess tar-raba’ taghhom, u dan wara li ghamel

is-segwenti konsiderazzjonijiet:

“lkkunsidra

4

Din il-kawza tittratta talba ghal ripreza ta’ raba’ in vista ta’ allegazzjoni li r-raba
tinsab abbandunata, ilha ma tigi koltivata ghal aktar minn erba’ snin, u ghandha
diversi hsarat inkluz xi selhiet fil-hitan ta’ recinzjoni.

Provi

Skont |-affidavits ta’ Josephine Theuma, Mary Grace Scicluna u Clementa Bartolo, din
ir-raba’ ilha Zmien twil mitluga u abbandunata bl-imbarazz fiha. IZda meta giet
ipprezentata I-kawza, l-intimati hartu l-istess raba’. Ir-rikorrenti pprezentaw ukoll
rapport imhejji mill-Perit Joseph Saliba, li gie kkonfermat bil-gurament minnu, fejn
dan ikkonferma li minn dak li kkonstata jidher evidenti li the field owned by my clients
has been abandoned and un-cultivated for a number of seasons. In addition, no care
is being taken to restore collapsed perimited wall, and thus the field is suffering from
a general state of neglect.

Irrizulta li r-rikorrenti interpellaw lill-intimati diversi drabi sabiex jiehdu hsieb din ir-
raba’. Ir-rikorrenti ezebew ritratti tar-raba’ a fol. 31 sa 50 tal-process, liema ritratti
juru l-istat ta’ din ir-raba’ sa mis-sena 2008.

Fir-rapport tal-membri teknici, il-membri teknici spjegaw li:

“Ir-raba’ li tikkonsisti f'ghalqa wahda, kien mahrut xi ftit gimghat qabel. ll-prezenza
ta’ xewk niexef fil-wicc u diversi pjanti tal-buzbiez u ghollieq ahdar li kienu ghadhom
telghin wara li nharat jaghti indikazzjoni li dan |-ahhar ir-raba’ seta’ kien mitlug u
zdingat. Barra minn hekk il-ftit dwieli li kien hemm mal-hitan jidhru li ilhom ma
jinzabru, ghal mill-ingas sentejn. Kien hemm ftit bajtar tax-xewk, 2 tin u lewza
probabbilment morra. Ma jidhirx li hemm bjar kif anke indikaw ir-rikorrenti.

Kien hemm zewg sliehi fil-hitan tas-sejjieh li ma ttellghux.

Qrati tal-Gustizzja

Pagna 5 minn 13



Appell Inferjuri Numru 1/2016 LM

L-ghalga delineata bl-ahmar tikkonsisti f'habel raba’ kbir u ghandha area ta’ cirka
1160 metri kwadri (mkejla mill-Mapserver tal-Planning Authority). M’hemm |-ebda
strutturi f'din I-ghalga hlief il-hitan tas-sejjieh. L-esponenti kkontestat zewg sliehi
wagqt l-access.

Konkluzjonijiet

B’kumment generali jista’ jinghad li I-ftit hitan tas-sejjieh li jezistu fl-ghalga mhumiex
ged jinzammu f’kundizzjoni tajba u l-ebda tip ta’ manutenzjoni ma saret fughom” (fol.
15-23).

Mill-banda I-ohra, I-intimati kkontestaw it-talba tar-rikorrenti, u in fatti xehdu Alistair
Bianco fl-14 ta’ Frar, 2018, u Clive Bartolo fis-16 ta’ Jannar, 2019. Entrambi sostnew
lidin ir-raba’ ma fihiex bir, u ghalhekk tista’ tinhadem biss jekk ikun hemm stagun bix-
xita. Qalu li f’din ir-raba’ jizirghu affarijiet li ma jridux hafna ilma, bhal basal, patata
u ful. Sostnew ukoll li uhud mir-rikorrenti kienu heddewhom wara |I-mewt ta’
missierhom, sabiex ma jersqux f’din ir-raba’ u in fatti, kien hemm Zmien meta bezghu
jidhlu f'din ir-raba’. Dwar I-istat tal-hitan tas-sejjieh, entrambi semmew li I-ghalga ta’
fughom gieghda xi erbatax-il filata iktar gholja mir-raba’ taghhom, u kien ghalhekk li
I-hitan tas-sejjieh gratilhom hsara. L-intimati ressqu wkoll rapprezentant tal-Ufficcju
Meteorologiku, izda x-xhieda tieghu ma tat I-ebda sostenn lil allegazzjoni tal-ahwa
Bianco, li kien hemm nuqqas ta’ xita, bil-konsegwenza li r-raba’ ma setghetx

tinhadem.

Gurisprudenza

Illi permezz ta’ dan ir-Rikors, ir-rikorrenti ged jitolbu t-terminazzjoni tal-kirja tal-art
indikata fl-istess Rikors u r-ripresa taghha, ghar-raguni illi I-inkwilini ghamlu hsara fir-
raba’ mikrija kif ukoll abbandunaw I-istess raba’.

L-artikolu 4(2)(d) u (f) tal-Kap. 199 jistipula li talbiet simili ghandhom jintlaqghu jekk:

(d) matul is-sentejn minnufih gabel id-data tat-terminazzjoni, I-ghalga thalliet ma
tinhadimx ghal mill-ingas tnax-il xahar konsekuttivi skont il-kalendarju; jew ...

(f) matul is-sentejn minnufih gabel id-data tat-terminazzjoni, il-kerrej, li jkun marbut
li jsewwi u jzomm fi stat tajjeb il-hitan tar-raba’, nagas li jwettaq dak I-obbligu jew
abitwalment naqas li jhares xi kundizzjoni ohra tal-kirja jew deliberatament jew bi
traskuragni kkaguna jew halla li tigi kagunata hsara, hlief hsara ta’ importanza zghira,

s

f'xi sigar tal-frott tar-raba’.

Issa kif inhu stabbilit fil-qurisprudenza, hsara fil-hitan li jdawru r-raba’ mqgabbla,
tintitola lis-sid li jitlob it-terminazzjoni tal-kirja u r-ripresa taghha. Infatti gie ribadit Ii

“I-ligi hi severa ma’ min jittraskura l-obbligu li jzomm fi stat tajjeb ta’ riparazzjoni I-
hitan tar-raba’ ghax hi konxja mill-importanza taghhom ghall-preservazzjoni tal-
hamrija, u bhala Iqugh ghall-elementi. Timponi ghal dan in-nuqqgas is-sanzjoni
massima tal-evizzjoni biex tassigura |-osservanza ta’ dan I-obbligu.” (Carmelo Aquilina
vs Tereza Magro; 25.06.1996 iccitata f’sentenza tal-Qorti tal-Appell fil-kawza: Joseph
Zerafa vs Toni Casha: 10.05.2006).

U kif ikkonfermat il-Qorti tal-Appell recentement fuq kwistjoni simili: “Jidher ¢ar li ma
hemmx bzonn ta’ ftehim espress sabiex I-inkwilin jiehu hsieb tal-istess hitan tar-raba’
... (Qorti tal-Appell Inferjuri (Ghawdex): Salvina Mercieca et vs Margaret Attard:
15.06.2011).

II-Qorti tal-Appell fis-sentenza taghha tal-5 ta’ April, 2013, fl-ismijiet Francis Zammit
Haber et vs Joseph Calleja spjegat li:

“Hsara fil-hitan tas-sejjieh hi wahda mir-ragunijiet li tintitola lis-sid sabiex jitlob il-
permess tal-Bord biex ma jgeddidx il-kirja” (Joseph Zerafa vs Toni Casha deciz fl-10 ta’
Mejju, 2006 u Salvina Mercieca et vs Margaret Attard deciza fil-15 ta’ Gunju, 2011
mill-Qorti tal-Appell). (Ara wkoll sentenza tal-Qorti tal-Appell fil-kaz Vivien Cassar
Desain et vs Carmel Vella deciza fil-15 ta’ Lulju, 2009 fejn il-qorti osservat ukoll li “...
din il-Qorti thoss li la darba I-hitan tas-sejjieh huma parti mir-raba’ mgabbla I-obbligu
tal-manutenzjoni hu li I-kerrej jiehu hsieb il-haga bhala bonus pater familias tapplika
kemm ghall-istess raba’ u kemm ghall-hitan tal-istess.”) F'dan ir-rigward issir ukoll
riferenza ghas-sentenza ta’ din il-Qorti fil-kawza Louis Mifsud vs Maria Aquilina et
deciza fid-19 ta’ Ottubru, 2011 li wkoll kien kaz li wassal ghall-izgumbrament tal-
inkwilin minhabba li ma hax hsieb il-hitan. Hu stabbilit ukoll li ghal dan I-obbligu
mhemmx htiega ta’ xi ftehim espress bejn is-sid u l-inkwilin. Billi ghalhekk gie
konfermat li I-intimat nagas mid-dover tieghu li jiehu hsieb tal-hitan li jdawru r-raba’
mqabbla ghandu, u rrizulta li kien ilu zmien ma jaghmel it-tiswijiet mehtiega fihom,
hemm raguni bizzejjed ghaliex ghandha tintlaga’ t-talba tar-rikorrenti a bazi tal-
artikolu 4(2) tal-Kap. 199 hawn fugq ¢itat.”

II-Bord fela I-atti kollha, u mill-provi migbura kif ukoll mir-relazzjoni tal-membri teknici
tieghu, jirrizulta li I-intimati ttraskuraw u abbandunaw ir-raba’ in kwistjoni, kif ukoll
naqsu milli jaghmlu xoghlijiet ta” manutenzjoni fil-hitan tas-sejjieh, bir-rizultat li kien
hemm diversi hsarat u selhiet fl-istess hitan. Il-Bord huwa konvint ukoll Ii n-nugqas
tal-intimati, ilu ghaddej ghal diversi snin, u ghalhekk, ghal perijodu ferm itwal minn
dak ravvizat fl-artikolu 4(2)(d) u (f) tal-Kap. 199 tal-Ligijiet ta’ Malta.

In parentesi jinghad wagqt is-smigh ta’ din il-kawza, ir-rikorrenti ressqu provi fis-sens,

li kellhom ukoll bzonn ghal din ir-raba’, minhabba li kien hemm xi familjari li kienu bla

Qrati tal-Gustizzja
Pagna 7 minn 13



Appell Inferjuri Numru 1/2016 LM

impjieg. Madanakollu, dan il-Bord ma jqgisx li ghandu jezamina r-ripreza fir-rigward
tal-allegat bzonn ommeno tas-sid, gialadarba qged isib li t-talbiet ghal ripreza mnizzla
fir-rikors promutur, gew ampjament ippruvati.

Decide

Ghal dawn il-motivi, jiddeciedi billi jilga’ t-talba, u jawtorizza lir-rikorrenti ma jgeddux
il-kirja, u jiehdu lura I-pussess tar-raba’ taghhom, indikata fir-Rikors fl-iskadenza li
jmiss tal-hmistax (15) ta’ Awwissu, 2021.

Bl-ispejjez kontra I-intimati.”

L-Appell

10. L-intimatiressqu r-rikors tal-appell taghhom mis-sentenza appellata fl-20
ta’ Ottubru, 2020 fejn talbu lil din il-Qorti thassar u tirrevoka s-sentenza
appellata, billi tichad it-talbiet tar-rikorrenti u tilga’ s-sottomissjonijiet tal-

intimati, bl-ispejjez taz-zewg istanzi kontra l-appellati.

11. L-appellanti spjegaw li huma hassewhom aggravati bis-sentenza
appellata, ghaliex minn ezami tas-sentenza, jidher ¢ar li I-Bord rabat id-decizjoni
tieghu mal-artikolu 4(2)(d) u (f) tal-Kap. 199 tal-Ligijiet ta’ Malta. B’riferiment
ghas-subartikolu (d), I-appellanti galu li I-ligi, filwaqt li tindika li biex ikun hemm
terminazzjoni, I-ghalqa trid tkun thalliet ma tinhadimx ghal mill-angas tnax-il
xahar konsekuttivi, ma teskludix li jittiehdu diversi punti in konsiderazzjoni. L-
appellanti qalu li jrid jigi kkonsidrat li I-ghalga in kwistjoni mhijiex facli biex
tinhadem, u li la fiha bir u lanqas facilita ta’ ilma, u ghalhekk tiddependi fuq ix-
xita. Qalu li huma sabu diffikulta meta gew biex jahdmu din |-ghalga minhabba
t-theddid tal-appellati. Qalu wkoll li bagghet ma saritx il-prova li I-ghalga hija

abbandunata, u I-Membri Teknici tal-Bord setghu jikkonkludu biss li hemm

indikazzjonijiet li r-raba’ seta’ kien mitlug u zdingat. Dawn il-Membri Teknici
ghalhekk ma kinux certi dwar dan l-istat ta’ abbandun. B’riferiment ghall-
osservazzjoni tal-Membri Teknici li I-ftit dwieli li hemm fl-ghalga ma kinux
mizburin, l-appellanti galu |li huma ma jikkultivawx id-dwieli ghall-inbid u
ghalhekk l-istat tad-dwieli mhux indikattiv tal-uzu jew tal-abbandun tal-ghalqa
in kwistjoni. L-appellanti qalu li ghalhekk fl-atti m’hemmx prova c¢ara u diretta

tal-abbandun.

12. L-appellanti ghamlu riferiment ukoll ghas-sub-artikolu (f) tal-artikolu 4
tal-Kap. 199, u jghidu li huma min-naha taghhom ma naqsux milli jzommu |-
hitan tar-raba’ fi stat tajjeb. Qalu li mir-ritratti ghandu jirrizulta ¢ar li |-hajt
imwaqqga’ mhux tal-ghalqa mikrija lilhom, izda tal-ghalqa ta’ fug. Qalu wkoll li
huma m’ghandhom |-ebda responsabbilita jaraw li |-hitan ta’ haddiehor ikunu
f'posthom, u |i mir-ritratti esebiti ghandu jirrizulta li I-hitan tas-sejjieh fil-livell
tal-ghalga in kwistjoni huma intatti. L-appellanti galu li kieku huwa minnu li I-
hitan gew traskurati kif gieghed jigi sottomess, dawn kienu jkunu lkoll imwaqqa’
b’xi mod. Qalu li dan majirrizultax, u li huma hassewhom aggravati li gie imputat

fughom l-obbligu li jaghmlu xoghol ta’ manutenzjoni fil-hitan tas-sejjieh ta’ terzi.

13. L-appellanti ghamlu riferiment ukoll ghad-dikjarazzjoni tal-Bord lejn I-
ahhar tas-sentenza, fejn dan spjega li huwa konvint li n-nuqqasijiet tal-intimati
ilhom ghaddejjin ghal diversi snin, u ghalhekk ghal perijodu ferm itwal minn dak
ravvizat fl-artikolu 4(2)(d) u (f) tal-Kap. 199. F'dan ir-rigward l-appellanti jghidu
li tant ma kienx hemm prova tan-nuqqasijiet imsemmija, li I-Bord hass li kellu

jaghmel din id-dikjarazzjoni. Qalu li I-grad ta’ prova li jrid jintlehaq fis-sistema

guridika taghna jitlob ferm aktar minn hekk, imma f’dan il-kaz tali prova bagghet

ma saritx.

14. L-appellati ma ressqu |-ebda risposta ghar-rikors tal-appell tal-appellanti.

Konsiderazzjonijiet ta’ din il-Qorti

15. Din il-Qorti ser tghaddi sabiex tikkunsidra I-aggravji tal-appellanti, u tal-
pozizzjoni rispettiva tal-partijiet f'dawn il-proc¢eduri, u tal-konsiderazzjonijiet

maghmula mill-Bord fis-sentenza appellata.

L-ewwel aggravju: [lI-Bord rabat id-decizjoni tieghu ma’ dak i jipprovdu
l-artikolu 4(2) (d) u (f) tal-Kap. 199

16. L-appellanti jghidu li huma hassewhom aggravati ghaliex minkejja li I-
Bord spjega li d-decizjoni tieghu kienet gieghda tigi bbazata fuq dak li jghidu s-
sub-artikoli 4(2)(d) u (f) tal-Kap. 199, il-Bord nagas milli jikkonsidra I-provi u I-
intenzjoni tal-legislatur meta ddahhlu fis-sehh dawn id-disposizzjonijiet. L-
appellanti jghidu li I-Bord kellu jikkonsidra li r-raba’ in kwistjoni mhux facli li
jinhadem, partikolarment ghaliex ma fihx bir u langas access ghall-ilma, u
ghalhekk huma jridu jogoghdu attenti li jizirghu prodotti skont I-istaguni, jew
prodotti li ma tantx jirrikjedu ilma. Qalu li fl-atti ma ngabet |-ebda prova li huma
verament abbandunaw ir-raba’, u fl-atti m"’hemm |-ebda indikazzjoni li dan ir-
raba’ thalla mitlug u zdingat. Minkejja r-rapport tal-perit ex parte Joseph Saliba
u r-rapport tal-Membri Teknici tal-Bord, l-appellanti jghidu li I-Bord ma kellux
jasal ghall-konkluzjoni li huma abbandunaw ir-raba’, u ghamlu riferiment ghall-

fatt li mir-rapport tal-Membri Teknici jirrizulta li I-ftit dwieli li hemm f'din |-
ghalga ma nzabrux kif suppost. Ghall-appellanti, dan il-fatt qajla kellu jinghata
importanza ghaliex huma ma jikkultivawx id-dwieli ghall-inbid, u ghalhekk fil-
fehma taghhom il-Bord ma kellux jasal ghall-konkluzjoni li huma kienu

abbandunaw dan ir-raba’.

17. IlI-Qorti ezaminat I-provi prodotti, inkluz diversi ritratti pprezentati mill-
appellati li juru li r-raba’ ilu bosta snin ma jinhadem, ta’ langas mill-2008. Ir-
rapport tal-Membri Teknici tal-Bord jispjega ghal liema raguni huma waslu ghall-
konluzjoni li r-raba’ thalla abbandunat, partikolarment ghaliex meta I|-ghalga
nhartet mill-appellanti ftit tal-granet gabel I-access, fil-wic¢ tal-hamrija kien
ghad hemm tracci ta’ xewk u haxix hazin iehor. Ghall-Membri Teknici tal-Bord,
din kienet indikazzjoni mill-aktar ¢ara, li I-appellanti fil-fatt kienu ilhom diversi
snin ma jahdmu dan ir-raba’. Barra minn hekk kien hemm ukoll I-ammissjoni tal-
ahwa Bianco, li fix-xhieda taghhom qgalu li dan ir-raba’ huwa difficli li jinhadem,
u li huma aktar jmorru f'din |-ghalga ghall-moghdija taz-zmien milli biex
jahdmuh. Anki |-istat tal-ftit sigar u dwieli li hemm fil-post, jindika li I-appellanti
mhumiex jiehdu hsieb dan ir-raba’ kif suppost, ghaliex anki f'kaz li huma ma
jehtigux id-dwieli ghall-produzzjoni tal-inbid, xorta wahda tinkombi fughom ir-
responsabbilita biex jiehdu hsieb is-sigar li hemm fl-ghalqga. II-fatt li fl-ghalga
hemm biss xi sigar tat-tin u tal-bajtar tax-xewk, li kif jaf kulhadd jikbru b’'mod
abbundanti anki fix-xaghri u f'postijiet li mhumiex indukrati, jindika li dan ir-
raba’ thalla ghal rihu, bl-uniéi prodotti li jikbru fih ikunu prodotti li ma jirrikjedu

[-ebda kultivazzjoni. Tqis ghalhekk li dan I-aggravju mhuwiex gustifikat, u tichdu.

It-tieni Aggravju: [I-Istat tal-hitan tas-sejjieh]

18. L-appellanti jghidu li I-konsiderazzjonijiet tal-Bord dwar |-istat tal-hitan
tas-sejjieh f'dan ir-raba’, mhumiex rilevanti ghaliex ir-ritratti esebiti u |-
konstatazzjonijiet li saru mill-Bord dwar l-istat tal-hitan tas-sejjieh, mhumiex
dwar il-hitan fir-raba’ taghhom. Jghidu |i ghalhekk mhuwiex minnu |i huma
naqsu milli jzommu |-hitan tas-sejjieh fi stat ta’” manutenzjoni tajjeb, u li huma

ma jistghux jassumu responsabbilita ghall-hitan tas-sejjieh fir-raba’ ta

haddiehor.

19. 1l-Qorti fliet sew ir-ritratti esebiti, kif ukoll ir-rapporti tal-Membri Teknici
tal-Bord, li wkoll ikkonstataw fir-rapport taghhom li fir-raba’ hemm hitan tas-
sejjieh bis-sliehi fihom. IlI-Qorti tqis illi jekk l-appellanti dehrilhom li I-hitan
imwaqqgghin tassew ma jinsabux fir-raba’ mikri lilhom, jew li dawn ma kinux
jagqghu taht ir-responsabbilita taghhom biex jinzammu fi stat tajjeb, huma
kellhom jiccaraw dan quddiem il-Membri Teknici tal-Bord waqt |-access li sar. II-
Qorti langas m’hija f'pozizzjoni li ticcensura |-konstatazzjoni tal-Bord li dawn in-
nuggqasijiet ilhom ghaddejjin diversi snin, u dan ghaliex kien hemm diversi provi
li dan I-istat ta’ telqa u abbandun ilu ghaddej, fosthom ir-ritratti li ttiehdu mal-
medda tas-snin (a fol. 31 sa 49 tal-process), li juru li dan ir-raba’ ma kienx
gieghed jinhadem. In vista ta’ dawn il-konsiderazzjonijiet, il-Qorti tqis li dan I-

aggravju mhuwiex gustifikat, u tichdu.

Decide

Ghar-ragunijiet premessi, din il-Qorti geghda tiddeciedi I-appell odjern billi

tichdu, filwaqt li tikkonferma s-sentenza appellata fl-intier taghha.

L-ispejjez tal-proceduri quddiem il-Bord ghandhom jibgghu kif decizi, filwaqt

li I-ispejjez ta’ dan l-appell huma wkoll a karigu tal-appellanti.

Mogrija.

Onor. Dr Lawrence Mintoff LL.D.
Imhallef

Rosemarie Calleja
Deputat Registratur

